
ТАТАРСТАН РЕСПУБЛИКАСЫ КОНСТИТУЦИЯ СУДЫның
БИЛГЕЛӘМӘСЕ

Татарстан Республикасы Министрлар Кабинетының 2008 елның 16 маендагы 326 номерлы карары белән расланган, Торак шартларын яхшыртуга мохтаҗ күпбалалы гаиләләрне, үзләренә беркетелгән торак урыны булмаган ятим балаларны һәм ата-ана каравыннан мәхрүм калган балаларны, ятим балалар һәм ата-ана тәрбиясеннән мәхрүм калган балалар арасыннан булган затларны торак белән тәэмин итү өчен сертификатлар бирү һәм аларны гамәлгә ашыру кагыйдәләренең 16 пунктындагы икенче абзацы, 17 пунктындагы өченче абзацы һәм 34 пунктындагы беренче абзацы белән үзенең конституциячел хокуклары һәм ирекләре бозылуга карата гражданин А.Г. Гобәйдуллин шикаяте буенча эшне туктату турында 

Казан шәһәре 
2012 елның 13 ноябре 
Татарстан Республикасы Конституция суды Рәисе В.Н. Демидов, судьялары Ф.Н. Баһаутдинов, Л.В. Кузьмина, Р.Г. Сәхиева, А.А. Хамматова, А.Р. Шакараев составында,

суд утырышында гражданин А.Г. Гобәйдуллин шикаяте буенча эшне туктату турында докладчы судья Р.Г. Сәхиева хәбәрен тыңлаганнан соң, Татарстан Республикасы Конституция суды 
ачыклады:
1. 2011 елның 28 декабрендә Татарстан Республикасы Конституция судына гражданин А.Г. Гобәйдуллиннан шикаять алынды, ул «Торак шартларын яхшыртуга мохтаҗ күпбалалы гаиләләрне, үзләренә беркетелгән торак урыны булмаган ятим балаларны һәм ата-ана каравыннан мәхрүм калган балаларны, ятим балалар һәм ата-ана тәрбиясеннән мәхрүм калган балалар арасыннан булган затларны торак белән тәэмин итү чаралары турында» Татарстан Республикасы Министрлар Кабинетының 2007 елның 18 декабрендәге 732 номерлы карарына үзгәрешләр кертү хакында» Татарстан Республикасы Министрлар Кабинетының 2008 елның 16 маендагы 326 номерлы карары белән расланган Торак шартларын яхшыртуга мохтаҗ күпбалалы гаиләләрне, үзләренә беркетелгән торак урыны булмаган ятим балаларны һәм ата-ана каравыннан мәхрүм калган балаларны, ятим балалар һәм ата-ана тәрбиясеннән мәхрүм калган балалар арасыннан булган затларны торак белән тәэмин итү өчен сертификатлар бирү һәм аларны гамәлгә ашыру кагыйдәләренең 16 пунктындагы икенче абзацын, 17 пунктындагы өченче абзацын һәм 34 пунктындагы беренче абзацын Татарстан Республикасы Конституциясенең 55 статьясына туры килми дип тануны сорый, ә аның нигезендә һәркем торакка хокуклы, дәүләт хакимияте органнары һәм җирле үзидарә органнары торак төзелешен хуплыйлар, торакка хокукны гамәлгә ашыру өчен шартлар тудыралар.

2012 елның 21 мартында Татарстан Республикасы Конституция суды әлеге шикаятьне карауга алды, һәм Татарстан Республикасы Конституция суды утырышында эшне тыңлау 2012 елның 14 ноябренә билгеләнде.
2012 елның 7 сентябрендә гражданин А.Г. Гобәйдуллин вафат булган (Татарстан Республикасы Әлмәт муниципаль районы Башкарма комитетының Граждан хәле актларын теркәү (ЗАГС) идарәсе буенча 2012 елның 10 сен–тябрендәге 1257 номерлы үлү турындагы акт язмасы), Татарстан Республикасы Конституция судына бу хакта 2012 елның 7 ноябрендә хәбәр ителде. 

2. «Татарстан Республикасы Конституция суды турында» Татарстан Республикасы Законының 63 статьясы нигезендә Татарстан Республикасы Конституция суды, утырыш барышында мөрәҗәгатьне карауга алудан баш тарту өчен нигезләр барлыгы ачыкланган очракларда, эш башкаруны туктата. 

Граждан вафат булгач Россия Федерациясе Граждан кодексының 17 статьясындагы 2 пункты нигезендә аның хокукка сәләте туктатыла. Хокукка сәләт туктатылу шикаятьне карауга алудан баш тарту өчен һичшиксез нигез булып торганга күрә, гражданин А.Г. Гобәйдуллин шикаяте буенча эш туктатылырга тиеш. 

Бәян ителгәннәрдән чыгып һәм «Татарстан Республикасы Конституция суды турында» Татарстан Республикасы Законының 63 статьясына һәм 73 статьясының беренче өлешенә таянып, Татарстан Республикасы Конституция суды 
билгеләде:
1. Мөрәҗәгать итүченең вафат булуына бәйле рәвештә Татарстан Республикасы Министрлар Кабинетының 2008 елның 16 маендагы 326 номерлы карары белән расланган Торак шартларын яхшыртуга мохтаҗ күпбалалы гаиләләрне, үзләренә беркетелгән торак урыны булмаган ятим балаларны һәм ата-ана каравыннан мәхрүм калган балаларны, ятим балалар һәм ата-ана тәрбиясеннән мәхрүм калган балалар арасыннан булган затларны торак белән тәэмин итү өчен сертификатлар бирү һәм аларны гамәлгә ашыру кагыйдәләренең 16 пунктындагы икенче абзацы, 17 пунктындагы өченче абзацы һәм 34 пунктындагы беренче абзацы белән үзенең конституциячел хокуклары һәм ирекләре бозылуга карата гражданин А.Г. Гобәйдуллин шикаяте буенча эшне туктатырга. 
2. Бу шикаять буенча Татарстан Республикасы Конституция суды Билгеләмәсе катгый һәм аңа карата шикаять бирелми.
3. 200 сум күләмендә дәүләт пошлинасы законнарда билгеләнгән тәр-типтә законлы вариска (законлы варисларга) кире кайтарып бирелергә тиеш.

4. Әлеге Билгеләмәнең күчермәсен Татарстан Республикасы Министрлар Кабинетына җибәрергә.
5. Әлеге Билгеләмә «Татарстан Республикасы Конституция суды хәбәрләре»ндә басылып чыгарга тиеш.

